
KONSULTAZZJONI B’RIFERENZA GĦAL ĦATRA TA’ MEMBRI FUQ IL-KUNSILL GĦAS-SETTUR TAL-VOLONTARJAT

Fis-7.29 p.m. il-Kumitat qabel li l-konsultazzjoni għal ħatra ta’ membri fuq il-Kunsill għas-Settur tal-Volontarjat tinżamm fil-magħluq.

Il-Prof Kenneth Wain tkellem fuq dan is-suġġett.

Wara kien hemm diskussjoni.
Il-membri tal-Kumitat qablu fuq il-persuni proposti biex jiġu appuntati bħala membri fuq il-Kunsill għas-Settur tal-Volontarjat.

Fit-8.25 il-Kumitat irriżuma


DISKUSSJONI FUQ IN-NATIONAL REPORT ON STRATEGIES FOR SOCIAL PROTECTION AND SOCIAL INCLUSION 2008 - 2010

THE CHAIRMAN (Onor. Edwin Vassallo): Ngħaddu għat-tieni item ta’ l-aġenda tal-lum.  Se jkollna preżentazzjoni minn esperti mill-Ministeru tal-Politika Soċjali sabiex inkunu nistgħu niddiskutu l-istrateġiji kif inhuma mniżżla fir-rapport li ġie mibgħut lilna, li jġib l-isem “Strategies for Social Protection and Social Inclusion 2008-2010”.  Aħna ġejna mitluba biex bħala Kumitat napprovaw dan ir-rapport, però ovvjament qabel nixtiequ li jkollna preżentazzjoni minn dawk kollha li kienu nvoluti fil-kitba tiegħu.  Naf li l-preżentazzjoni diġà ġiet ippreparata u għaldaqstant nixtieq li immedjatament ngħaddu għaliha.  

Nixtieq ukoll li l-membri ma jinterrompux waqt il-preżentazzjoni, imma jieħdu nota u mbagħad naraw meta nkunu nistgħu nagħmlu d-diskussjoni, jekk hux illum jew inħalluha għal ġurnata oħra.  Nitlob lill-kelliema jintroduċu lilhom infushom qabel l-intervent tagħhom.  

Biex inkun ftit iżjed uman, ladarba aħna hawnhekk qegħdin fis-Social Affairs Committee, nitlobkom tiskużawna tal-inkonvenjent u tal-ħin li domna fil-parti tal-aġenda ta’ qabel.  Għaldaqstant bħala nies impenjati nitolbukom tiskużawna imma ma nwegħdukomx li ma nerġgħux nirrepetu dak li għamilna llum.  F’idejkom min se jmexxi.

DR NATASHA AZZOPARDI MUSCAT (Director General - Strategy and Sustainability):  Ngħaddi mill-ewwel biex nirringrazzja lill-kumitat talli laqa’ l-proposta tagħna li niddiskutu dan ir-rapport.  Dan huwa t-tieni rapport li Malta qiegħda tippreżenta - fil-fatt l-ewwel rapport kien ġie ppreżentat fl-2006 - bid-differenza li din is-sena l-oqsma prinċipali li jaqgħu taħt dan ir-rapport, jaqgħu kollha taħt ir-responsabilità ta’ Ministeru wieħed, filwaqt li meta nbeda l-proċess konna taħt żewġ Ministeri.  Fil-fatt id-diviżjoni tagħna għandha l-inkarigu kemm li tikkoordina l-preparazzjoni tar-rapport kif ukoll li ssegwi biex tara li l-miżuri jiġu mplimentati. 

Aħna qegħdin magħfusin b’deadlines stretti mill-Unjoni Ewropea.  Fil-fatt dan ir-rapport suppost ġie sottomess fl-aħħar ta’ Settembru, imma peress li konna waqajna daqsxejn lura fiż-żmien meta kien qed jerġa’ jiġi stabbilit il-Ministeru, tlifna kemmxejn taż-żmien.  Il-punt tiegħi hu li jekk inhu possibbli tingħalaq id-diskussjoni llum għax suppost sal-aħħar tal-ġimgħa, dan ir-rapport għandu jkun ippreżentat fi Brussell.  Dawn huma d-deadlines li għandna. 

Ngħaddi mill-ewwel biex nintroduċi r-rapport u tajjeb li l-membri tal-kumitat ikunu jafu li dan ir-rapport mhuwiex frott ta’ kitba ta’ civil servants imma fil-fatt saru numru ta’ konsultazzjonijiet, ta’ focus groups u kien hemm l-input ta’ ħafna organizzazzjonijiet differenti, mhux governattivi biss imma anke minn barra l-gvern.

THE CHAIRMAN:  Nirringrazzjak.

IS-SUR GEORGE SULTANA (Assistant Director – EU and International Affairs, Ministry for Social Policy):  Bażikament jien ħsibt biex nipprepara l-common overview li tintroduċi dan ir-rapport.  L-ewwelnett f’dan ir-rapport kellna ċerti guidelines min-naħa tal-Unjoni Ewropea u allura ovvjament ridna nsegwuhom kemm bħala kontenut, kemm bħala rappurtaġġ, kif ukoll bħala preżentazzjoni, eċċ. u apparti minn hekk, dan ir-rapport xi ftit jew wisq nibet ukoll mir-rapporti preċedenti li kien hemm għax l-istess Unjoni Ewropea talbitna biex kemm jista’ jkun iservi ta’ kontinwazzjoni mar-rapporti ta’ qabilhom.  L-idea ta’ overview hi li nagħmlu analiżi tas-sitwazzjoni f’Malta, li hija pjuttost analiżi wiesa’ ta’ x’inhi r-realtà f’Malta u ovvjament li nagħtu iktar enfasi fil-qasam soċjali, jiġifieri dik li l-aktar tolqot lilna.

Bażikament ippreparajna xi punti li joħorġu minn din il-common overview.  L-ewwel ħaġa li wieħed irid isemmi hija l-viżjoni li tindikalna the way forward, jiġifieri x’qed nimmiraw li nippruvaw nagħmlu.  Aħna rridu nippromwovu u nsostnu livell ta’ ħajja aħjar għal kulħadd, l-aktar għal dawk li huma l-aktar vulnerabbli u dawk li għal xi raġuni jew oħra, qegħdin f’sitwazzjoni ta’ esklużjoni soċjali jew f’element ta’ riskju ta’ povertà.  Bażikament din hija l-viżjoni prinċipali tagħna li toħroġ minn dan ir-rapport. 

Ir-rapport jindika t-triq li aħna rridu nsegwu u dan ikopri t-tliet snin li ġejjin, jiġifieri mill-2008 sal-2010.  L-iskop tiegħu hu li kemm jista’ jkun isaħħaħ l-esklużjoni soċjali fil-pajjiż u jtejjeb il-livell ta’ għajxien u l-prospetti ta’ kulħadd.  Id-direzzjoni, speċjalment li nsibu fil-common overview, hija ġenerali, tirrispetta s-sitwazzjoni u r-realtà li nsibu fil-pajjiżi llum u anke kif qed nistennewha li tkun fis-snin li ġejjin, b’mod partikolari fit-tliet snin li rriferejt għalihom, u aktar u aktar speċifikament it-tliet oqsma prinċipali li nsibu fir-rapport, li se nirriferi għalhom aktar ’il quddiem. 

Apparti l-viżjoni u d-direzzjoni li ridna nagħtu, aħna speċifikajna objettivi prinċipali.  Kif għedt, ma ħarisniex biss lejn l-aspett soċjali, għax ovvjament dan ma tistax tiżolah, imma tkellimna f’kuntest ħafna aktar wiesa’ fosthom l-ekonomija, l-iżvilupp, l-ambjent, eċċ.  Ridna nindirizzaw dawn l-oqsma kollha u għaldaqstant identifikajna l-erba’ objettivi prinċipali li ħassejna li għandna nindirizzaw.  Irridu nsostnu l-ekonomija u l-iżvilupp fil-pajjiż, speċjalment fid-dinja tal-lum li hija daqshekk ibbażata fuq il-kompetittività u areas partikolari oħra li aħna nħossu li l-pajjiż jista’ jiggwadanja l-aktar minnhom.  Hemm l-aspett ambjentali, li naħseb li lkoll kemm aħna konxji tiegħu għax huwa xi ħaġa mportanti li rridu nħarsuh u li hu objettiv ieħor li l-pajjiż qed jimmira lejh.  Huwa fatt magħruf minn kulħadd li l-unika riżorsa li għandna fil-pajjiż hija r-riżorsa umana u li biex il-pajjiż ikompli javvanza jrid neċessarjament jinvesti fl-aspett uman.  Allura aħna ħassejna li dak kien objettiv ieħor ta’ importanza li għandna nsegwu.  U l-aħħar objettiv, li forsi jolqot aktar lilna direttament, hu li nipprovdu soċjetà protettiva, li jkun hemm protezzjoni soċjali għal kulħadd u support, speċjalment għal dawk li identifikajnihom bħala li huma l-aktar vulnerabbli u li l-aktar għandhom bżonn.   

Kif semmejt qabel, ir-rapport jindirizza partikolarment tliet oqsma li ġew mogħtija mill-Unjoni Ewropea.  Dawn huma l-inklużjoni soċjali, il-qasam tal-pensjonijiet u l-kura tas-saħħa u l-kura fit-tul. Ovvjament il-common overview hija aktar ġenerali u aktar deskrittiva filwaqt li aktar ma wieħed jidħol fil-kontinwità tar-rapport, jidħol aktar l-aspett tekniku ta’ dawn it-tliet oqsma partikolari.

L-aħħar punt li xtaqt nagħmel hu li aħna wkoll indikajna l-għanijiet li nixtiequ nilħqu permezz ta’ dan ir-rapport u bażikament identifikajna tlieta.  Dawn huma li nippromwovu l-aċċess għas-servizzi, speċjalment għal dawk li huma l-aktar fil-bżonn u vulnerabbli, li niżguraw li dawn is-servizzi jkunu adegwati u ta’ kwalità għolja - kif jixtieq kulħadd bażikament - u li jindirizzaw il-priority areas u l-bżonnijiet fil-kuntest tagħna.  L-aħħar għan prinċipali hu li niżguraw li dawn is-servizzi jkunu sostenibbli u li ’l quddiem ikun hemm ukoll il-kontinwità tagħhom, speċjalment meta nafu x’inhuma r-realtajiet demografiċi tal-pajjiż.  U rridu niżguraw li dak li aħna qed ingawdu minnu llum, kemm jista’ jkun ikomplu jgawdu minnu l-ġenerazzjonijiet li ġejjin.  Nieqaf hawnhekk u nistgħu nkomplu bil-preżentazzjonijiet tat-three strands.

THE CHAIRMAN: Nirringrazzjak.

DR MARISA SCERRI (Director – Programme Implementation, Ministry for Social Policy)   Flimkien ma’ Mary Grace ħdimt fuq il-qasam tal-inklużjoni soċjali u naħseb tajjeb li ngħidu mill-ewwel li trid issegwi ċerti linja gwida li toħroġ l-Unjoni Ewropea fil-mod ta’ kif irid jinkiteb id-dokument.  L-inklużjoni soċjali hija xi ħaġa kumplessa ħafna u ġġib ħafna oqsma flimkien, fosthom l-edukazzjoni, kwestjoni ta’ housing u tfal inqas ixxurtjati.  Allura l-isfida prinċipali hi kif se ddaħħal dak kollu li hu rilevanti u li rridu nimxu fuqu għas-sentejn li ġejjin, fin-numru ta’ paġni limitati li jagħtuk il-linji gwida.  

Skont dawn il-linji gwida trid tibda biex tgħaqqad dan ir-rapport mar-rapport ta’ qablu li kien ikopri s-snin mill-2006 sal-2008 u li kellu erba’ policy objectives.  Dawn kienu li nsaħħu l-inklużjoni soċjali, nibnu komunitajiet aktar b’saħħithom, insaħħu l-qasam tal-volontarjat u nintegraw aktar is-settur tas-social welfare biex ikun hemm networking aħjar.  Allura f’din l-istrand nibdew biex nagħmlu analiżi ta’ x’irnexxilna nilħqu matul is-sentejn li kopra r-rapport f’dawn l-erba’ oqsma. 

Fis-slide li jmiss ngħidu kif ilħaqna l-ewwel mira tagħna, li hija li nsaħħu l-inklużjoni soċjali.  Din għamilniha permezz ta’ improvements u achievements kbar fl-edukazzjoni u fl-employability.  Qegħdin nuru kif dan għamilnih u semmejna l-construction and modernisation of schools and colleges, l-increased investment in ICT training u personalised action plans for unemployed youth.  Minħabba l-ħin allokat lilna żgur li ma nistgħux nidħlu f’ċertu dettall, però annessa ma’ dan id-dokument hemm tabella 1.2 li tagħti d-dettalji tal-miżuri u l-programmi li saru biex jiġu grouped b’dak il-mod.  

Ovvjament dawn taw ir-riżultat.  Tnaqqset ir-rata tal-early school leaving, żdiedet ir-rata tal-edukazzjoni fl-iskola sekondarja u permezz ta’ dawn il-miżuri tnaqqas l-unemployment fost iż-żgħażagħ.  L-istess taħt din il-policy objective kien hemm miżuri biex itejbu l-qagħda tat-tfal li huma meqjusa bħala l-aktar vulnerabbli u f’riskju ta’ esklużjoni soċjali.  Dan għamilnih billi estendejna servizzi għal minuri li għandhom dak li nsejħulu challenging behaviour, żdied in-numru ta’ social housing units u allura jekk tgawdi l-familja sa jgawdu t-tfal kif ukoll tjiebet il-kuxjenza soċjali fuq id-drittijiet tal-tfal u taż-żgħażagħ.   
Fir-rigward tat-tliet policy objectives l-oħra, l-ewwel policy hi li nibnu komunitajiet aktar b’saħħithom fejn bdew l-urban regeneration projects, twaqqfu aktar empowerment centres għaż-żgħażagħ, bħal dawk tal-Kottonera, iddaħlu programmi ta’ prevenzjoni u intervenzjoni kmieni u saru emendi fil-benefiċċji soċjali biex ikun hemm tqassim aħjar li jindirizza aktar ir-realtajiet tas-soċjetà tagħna llum. 

Fil-qasam tas-settur tal-volontarjat kien hemm il-volontary organisations act, iddaħħlu training programmes mill-fondi ta’ l-Unjoni Ewropea u ġew konsolidati l-consultation processes.  Xhieda ta’ dan huwa l-fatt li din l-istrand inkisbet wara konsultazzjoni wiesa’, fejn saru tmiem focus groups bejn Frar u Mejju, fejn ġew mistiedna grupp grupp in-nies identifikati bħala vulnerabbli fid-dokument ta’ qabel. Għalhekk stajna nisimgħu sew mingħand dawn in-nies nfushom - kif ukoll mingħand min jagħtihom is-servizzi - x’inhuma r-realtajiet li jgħixu huma.  Għax fl-aħħar iridu jkunu huma biex jgħidulna x’għandhom bżonn. U dan id-dokument huwa msejjes fuq xi punti li ħarġu minn dawn id-diskussjonijiet.  L-aħħar policy objective li kellna fid-dokument ta’ qabel dan kien, networking the social welfare sector u allura t-trasferibilità tal-good practise hemmhekk hija importanti biex nitgħallmu mill-esperjenzi ta’ xulxin.  

Fl-istrand ta’ l-inklużjoni soċjali għamilna din l-analiżi – li nerġa’ ngħid għal kull aspett li semmejt s’issa t-tabella li hemm fl-annex 1.2 tagħti miżura miżura u allura jekk wieħed irid aktar informazzjoni jista’ jmur għal dik it-tabella – u rajna x’inhuma l-isfidi ewlenin li għandna quddiemna għas-sentejn li ġejjin.  Fost dawn naħsbu li hemm l-edukazzjoni, speċjament school absenteeism, learning difficulties u illiteracy.  Dawn iridu jibqgħu għax nemmnu li huma realtajiet kbar u huma l-għanijiet prinċipali li għandna nippruvaw nilħqu.  Imbagħad hemm l-impiegi.  Irridu dejjem inkabbru l-overall employment rates, b’mod partikolari billi nżommu aktar loader workers fid-dinja tax-xogħol u nattiraw aktar nisa u nies li ġejjn minn gruppi vulnerabbli lejn is-suq tax-xogħol u li dak li jkun jibda jifhem u jaċċetta li jaqbillu li jibda jaħdem.  Il-housing huwa dimensjoni oħra li fil-qasam soċjali rridu nagħtuh importanza kbira b’mod partikolari biex ikun hawn housing adegwat u affordable.  

Imbagħad hemm l-inklużjoni soċjali.  Naħseb li waħda mill-isfidi ewlenin fl-inklużjoni soċjali hi li ma nħallux li jibqa’ għaddej ir-riskju ta’ povertà u esklużjoni soċjali minn ġenerazzjoni għal oħra.  Inti trid tipprova tintervjeni biex fl-istess familji ma jibqax jintiret ir-riskju ta’ povertà minn ġenerazzjoni għal oħra.  Hemm ukoll l-ugwaljanza fid-diversi forom tagħha, l-aspetti soċjali li ġġib magħha l-immigrazzjoni kif ukoll l-ugwaljanza bejn is-sessi u d-diversità fil-kuntesti kollha tagħha.  Din toħroġ sew mir-razza, mir-reliġjon, mill-gender u mid-diversità fis-sens wiesa’ tagħha.  U mbagħad hemm ir-riforma fis-social protection system biex nkunu ċerti li din tibqa’ sostenibbli, adegwata u komprensiva.

Fid-dawl ta’ dan kollu ħriġna l-policy objectives għad-dokument li qed nitrattaw illum.   Filwaqt li fid-dokument ta’ qabel kellna erba’ objectives, din id-darba għandna tlieta, li jorbtu ħafna mad-dokument ta’ qabel.  Dawn huma li nippromwovu l-inklużjoni soċjali b’mod partikolari għat-tfal u ż-żgħażagħ, li nippromovu l-inklużjoni attiva u li nippromovu opportunitajiet kemm jista’ jkun indaqs għal kulħadd.  X’qegħdin nipproponu taħt kull waħda minn dawn?  Qed nipproponu li nippromwovu l-inklużjoni soċjali b’mod partikolari l-prospetti għat-tfal u ż-żgħażagħ permezz ta’ żvilupp personali, permezz tal-well being u billi ntejbu d-drittijiet, l-interessi u r-responsabbiltajiet.  F’din is-slide elenkajna - forsi m’għandniex il-ħin li naqrawhom kollha – kif qed nimmiraw li nilħqu dawn il-miri tagħna f’dan il-policy proposal. 

It-tieni policy dimension li qed inħarsu lejha f’dan id-dokument hija Promoting active inclusion.  Id-dokument jipprovdi l-istrateġija biex intejbu l-inklużjoni b’aktar mod attiv. Dan billi nipprovdu aktar income support li huwa adegwat, intejbu l-aċċess għas-suq tax-xogħol li huwa aktar inklussiv u aċċess għal servizzi soċjali li huma ta’ kwalità aħjar minn dak li diġà għandna. Hawnhekk qegħdin nitkellmu b’mod wiesa’ però imbagħad f’paġna 22 u 23 ta’ dan id-dokument, insibu elenkati miri aktar speċifiċi li rridu nilħqu.  

Nagħlqu bl-aħħar slide li fiha nitkellmu dwar il-promozzjoni ta’ opportunitajiet indaqs għal kulħadd.  U nistgħu nelenkaw il-miżuri taħt tliet sub-headings; wieħed billi niġġieldu d-diskriminazzjoni, l-ieħor billi nippromovu l-integrazzjoni tal-immigranti – third country nationals - u l-ieħor billi l-inklużjoni soċjali u l-anti-discrimination issues ikunu mainstreamed f’dak kollu li nagħmlu, sew f’policies kif ukoll fi strutturi amministrattivi. Grazzi.

THE CHAIRMAN:  Nirringrazzjak.

IS-SUR JOSEPH CAMILLERI (Director General – Social Security):  Jien imissni nippreżenta l-istrand fuq il-pensjonjiet. Se nipprova norbot l-NSR li kellna preċedenti ma’ dan li għandna quddiemna llum biex nifhmu l-proċess li għaddej.  Fl-NSR 2006 konna bdejna bir-riforma tal-pensjonijiet, fejn bażikament ir-riforma nnifisha ħarset lejn l-aspett li nsaħħu u niggarantixxu l-ewwel pilastru li hija l-pay as you go system tas-sigurtà soċjali li għandna, kif ukoll daħal il-kunċett jew il-ħsieb li ’l quddiem inkunu nistgħu ndaħħlu t-tieni u t-tielet pilastru.  Dawn huma skemi privati fejn il-persuna tkun qed tħallas biex tgħin sabiex jiżdied id-dħul tagħha fiż-żmien li tkun qiegħda fuq il-pensjonijiet. 

Bażikament ir-riforma kif nistgħu naraw kienet iddisinjata hekk. Għaddiet il-liġi f’Novembru tal-2006, bdiet effettiva fl-1 ta’ Jannar, 2007 u ovvjament hemm miżuri li għad iridu jidħlu fis-seħħ għax kif qed naraw, il-miżuri huma mifruxin biex kemm jista’ jkun l-impatt tar-riforma nnifisha ma tkunx tolqot lill-persuni daqshekk b’mod drastiku mill-ewwel.  Ippruvajna nevitaw li jkun hemm xi soluzzjonijiet drastiċi u fil-fatt bħala riforma, speċjalment dawk li ngħidulhom parametric changes fl-età, fil-bażi ta’ kif tinħadem bil-kontriduzzjonijiet, kienu minimi kemm jista’ jkun.  U hija staggered kif qed naraw …  Ovvjament fl-2007 introduċejna t-tibdil fl-etajiet, però qabel l-2012 mhijiex se tibda tinħass il-miżura tar-riforma għax f’dik is-sena taqleb minn 61 sena għal 62 sena.  Daħħalna wkoll kunċett importanti ħafna, dak ta’ structured reviews.  Jiġifieri issa daħal il-kunċett li kull ħames snin irridu nirrevedu l-iskema tal-pensjonijiet, kif tkun qed tiffunzjona u kif se tiffunzjona għall-futur.  B’hekk tkun tista’ tiġi ppreżentata fil-parlament għad-diskussjoni.  Dan effettivament huwa diġà fis-seħħ.

Jekk nistabbilixxu x’għandna f’dan ir-rapport insibu li l-key challenges baqgħu hemm u mhumiex se jisparixxu.  Jiġifieri ċ-challenges li konna qegħdin naraw għar-riforma għadhom hemm, huma mportanti u rridu nħarsu lejhom għall-futur anke fil-qasam tal-pensjonijiet.  Ovvjament dawn baqgħu kif kienu u qed nitkellmu dwar ageing, fuq iż-żieda fil-health expenditure, fuq il-ħtieġa li nkabbru l-parteċipazzjoni tal-employment - speċjalment meta nafu li l-aktar riżors importanti għal pajjiżna huwa r-riżors uman, allura rridu nużawh kemm jista’ jkun għal massimu tiegħu - u qed naraw ukoll il-bidla fil-gender roles.  Dan ukoll jagħmel impatt u jinħtieġ li nħarsu lejhom anke fil-pensjonjiet.  Ovvjament l-qasam tal-pensjonjiet, l-edukazzjoni u l-lifelong learning ukoll huma mportanti fil-qasam tal-iżvilupp ekonomiku għax fl-aħħar mill-aħħar jaffetwa wkoll il-pensjonjiet tal-futur.  U issa qed naraw ġlieda bejn is-savings u l-consumerism li wkoll jista’ jkollu impatt dirett u indirett fuq il-pensjonijiet mhux biss ta’ issa imma anke għall-futur.

Żewġ affarijiet bażiċi li żammejna quddiemna kienu li nipprovdu sistema sostenibbli.  Dan kien l-oġġettiv prinċipali tar-riforma, li inti żżomm skema ta’ pensjonijet kemm jista’ jkun sostenibbli u fl-istess ħin tagħti dħul adekwat għall-pensjonant.  U l-miżuri li qed naraw hawnhekk diġà bdejna nattwawhom biex kemm jista’ jkun insaħħu l-adegwatezza f’dak li jirrigwarda pensjonijiet.  Rajna tibdil meta ntroduċejna l-pro rata contributions għall-part timers biex aktar part timers jipparteċipaw u effettivament jidħlu kemm jista’ jkun fis-suq tax-xogħol.  Introduċejna krediti ta’ kontribuzzjoni tal-ġenituri li qed iduru bit-tfal u rbatna wkoll dawk il-krediti ta’ kontribuzzjoni li persuna tirritorna għax-xogħol biex kemm jista’ jkun biex hi teħodhom, jew biex ir-raġel jeħodhom, irid jerġa’ jidħol għal ħajja tax-xogħol.  B’hekk, kemm jista’ jkun, ninkoraġġixxu lill-persuna terġa’ tersaq lejn il-labour market.  Għamilna wkoll proċess tar-riforma fil-pensjoni ta’ l-invalidità - ovvjament mhux qed nidħol fid-dettall imma fir-rapport hija msemmija wkoll - li biha ppruvajna noħolqu sistema li tkun naqra aktar trasparenti, imma fl-istess ħin tkun reali u tkun tista’ toħloq sistema fejn inti verament tkun tista’ tkejjel il-work related in capacity ta’ persuna. 

Minn din is-sena l-pensjonanti bejn l-età ta’ 61 sena – u f’każ ta’ nisa ta’ 60 sena - u l-65 sena jistgħu jaħdmu u m’hemm l-ebda capping ta’ qliegħ mingħajr ma jitilfu d-dritt għall-pensjoni.  Mis-sena l-oħra wkoll in-nisa setgħu jagħżlu huma li jirtiraw ta’ 61 sena u mhux ta’ 60 sena.  Kif għedt diġà, mhemmx capping fuq employment minħabba l-pensjoni u l-pensjonanti bdew jirċievu l-full cost of living.  Minn din is-sena ntroduċejna wkoll tibdil f’dak li jirrigwarda kif nikkalkulaw il-pensjoni tas-servizz għal kalkolu tar-rata tal-pensjoni tas-sigurtà soċjali, żidna wkoll il-benefiċċju supplimentari u saret ukoll riforma fl-allowance tat-tfal.  Fil-fatt il-familji kollha issa bdew jirċievu l-allowance tat-tfal u din taffetwa ħafna u ħafna aktar lill-pensjonanti li huma romol. 

Bażikament dawn kienu kollha miżuri li l-mira tagħhom hi li kemm jista’ jkun iżżid fid-dħul tal-pensjonijiet kif ukoll inħajru aktar nies joħorġu għall-ħajja tax-xogħol biex jikkontribwixxu u ovvjament huma jkunu qed jiggarantixxu dħul adegwat għalihom innifishom fil-futur. 

Rigward is-sostenibilità, it-targets tagħna - kif qed insemmu anke f’dan ir-rapport kważi kullimkien - huma l-miżuri li qegħdin nagħmlu biex kemm jista’ jkun inżidu r-rata tal-parteċipazzjoni kemm tan-nisa kif ukoll tal-anzjani.  Il-miżuri ta’ qabel li semmejt jien huma magħmulin apposta mhux biss biex iżidu fid-dħul tal-pensjonanti imma anke biex iħajru lill-pensjonanti u lin-nisa joħorġu għall-ħajja tax-xogħol.  B’hekk ikunu assigurati u fil-futur ikollhom pensjoni f’isimhom ukoll. 

Il-miżuri bħalma hi r-riforma fl-invalidità kif ukoll it-tisħiħ fl-investigazzjonijiet kontra l-abbużi qegħdin ukoll jgħinu biex kemm jista’ jkun nevitaw il-ħruġ mill-labour market ta’ nies li ħafna drabi jippruvaw jevitaw li jkunu qed jiddikjaraw u jħallsu l-kontribuzzjoni tas-sigurtà soċjali.  Fl-aħħar mill-aħħar dan jaffetwalhom id-dħul tagħhom meta jaslu għall-pensjoni għax isibu li ma kenux ħallsu s-sigurtà soċjali.  Bl-għan li nagħmlu ġlieda kontra l-abbużi fis-sigurtà soċjali inħoloq Benefit Fraud Directorate li bażikament huwa separat mid-divizjoni tas-sigurtà soċjali.  Barra minn hekk il-proċessi tagħna interni qed nippruvaw insaħħuhom b’tali mod li jekk ikun hemm xi abbuż, tilħaq tinduna bih minn qabel.  B’hekk tkun qed tiżgura li s-sistema tkun b’saħħitha u sostenibbli kemm jista’ jkun. 

Lejn xiex qed inħarsu għall-futur?  F’dan ir-rapport qed nitkellmu aktar fid-dettall fuq il-kontinwazzjoni tar-riforma, inkluż il-qasam tat-tieni u t-tielet pilastru li għad m’hemmx regoli dwaru.  Għadhom qegħdin isiru studji ta’ kif l-aħjar li dawn jiġu ntrodotti.  Qed issir ukoll overview tas-sistema preżenti għax ovvjament din ir-riforma l-aktar li tolqot huma l-pensjonanti tal-futur.  Imma rridu nħarsu wkoll lejn l-iskema tal-pensjonijiet tal-lum biex niddentifikaw ċerti anomaliji li l-iskema preżenti tal-pensjonijiet jista’ jkun qiegħda toħloq u li jista’ jkun qed jimpattaw fuq ċerti affarijiet, fosthom is-sostenibilità tal-iskema.  Hemm ukoll il-proposta li nintroduċu l-Pensions Strategic Unit, li jkun il-mutur wara r-riforma.  Dan ikun qiegħed hemmhekk biex jgħin li ssir ir-review ta’ kull ħames snin fuq l-iskema imma fl-istess ħin jgħin lill-pubbliku jifhem aktar l-impatt tar-riforma fil-pensjonijiet u kif din tolqot lilu.  Hemm ukoll proposti biex ninkoraġġixxu iktar il-parteċipazzjoni fil-labour market.  Dawn jissejħu l-Flexicurity measures u fil-fatt hemm dokument u rapport ieħor dwar il-miżuri li hemm il-ħsieb warajhom. 

Ladarba ndaħħlu t-tieni u t-tielet pilastru, l-aktar ħaġa importanti hi li nkunu nistgħu nxerrdu l-informazzjoni dwar dawn l-iskemi.  L-MFSA tkun qed tgħina biex inxerrdu din l-informazzjoni sabiex il-pubbliku in ġenerali jkun jista’ jifhem kif dawn l-iskemi se jolqtuh, kif għandu jħares lejhom u x’informazzjoni jista’ jieħu fuqhom.  Hemm il-ħsieb ukoll li nkomplu nsaħħu l-benefit fraud directorate li s’issa ta riżultati pożittivi fil-ġlieda kontra l-abbużi għax b’hekk inkunu qegħdin insaħħu l-iskema tas-sigurtà soċjali tagħna. 

THE CHAIRMAN: Nirringrazzjak.

DR MIRIAM DALMAS (Director – Policy Development, Ministry for Social Policy):  Flimkien mas-Sur Laurenti kont responsabbli miċ-chapter tal-health and long-term care u se nippreżenta xi informazzjoni fuq dan il-kapitlu. 

Bażikament il-main objectives ta’ dan il-kapitlu huma li niżguraw li jkun hemm aċċess universali għas-servizzi tas-saħħa u l-kura fit-tul u li dan l-aċċess ikun kemm jista’ jkun indaqs għal kulħadd.  Allura qegħdin anke nagħmlu xi miżuri biex fejn hemm xi nies li huma vulnerabbli u m’għandhomx daqshekk aċċess, intejbu l-aċċess tagħhom. L-objective l-ieħor huwa li nippromovu kwalità għolja fis-servizzi u anke nimxu lejn livell ta’ eċċellenza f’dan ir-rigward u l-aħħar objective huwa li ntejbu l-governance kif ukoll niżguraw li dawn is-servizzi huma sostenibbli fit-tul. 

Kif sar fl-istrands l-oħrajn, l-ewwel għamilna progress report fuq il-miżuri li konna pproponejna fir-rapport ta’ qabel u qegħdin nelenkaw xi selected achievements li għamilna minn dan ir-rapport. Qsamnihom l-istess mal-main objectives, jiġifieri f’accessibility, sustainability u quality u qed nippreżentaw xi miżuri li fihom nistgħu ngħidu li għamilna progress sostanzjali bejn l-2006 u l-2008. Fost dawn nista’ nsemmi l-Patient rights and responsabilities, fejn għandna l-mental health act li waslet fi stat avvanzat u forsi ’l quddiem tkun enacted ukoll.  Twaqqaf ukoll il-Malta health network li hija organizzazzjoni li tiġbor l-NGOs li huma relatati u li għandhom xogħol li għandu x’jaqsam mal-health.

Rigward l-aċċess ta’ mediċini, beda l-moniteraġġ tal-prezzijiet tal-mediċini fuq xogħol li qed isir in conjunction mal-Consumer and Competition Division u anke ġie ntrodott il-pharmacy of your own choice, li kif nafu, ’il quddiem qed nipproponu li dan jibqa’ jestendi u jinfirex ma’ areas differenti oħrajn f’Malta.  Fuq l-area ta’ community-based health care, bħal servizzi li jingħataw fil-komunità fuq id-dijabete, per eżempju, bdejna f’lokalità waħda u qegħdin nestendu dan is-servizz.  Is-sena li għaddiet kellna wkoll konsultazzjoni wiesa’ ħafna fuq il-community care reform u issa hemm xi task force li qiegħda taħdem biex jiġu mplimentati l-miżuri li kienu miktubin f’din l-istrateġija. Rigward institutional long-term care, infetħet dar tal-anzjani fil-Mellieħa u żdiedu anke xi sodod kemm f’istituzzjonijiet oħra bħal San Vinċenz u Mount Carmel.  

Fir-rigward l-objettiv dwar il-kwalità, infetaħ l-Isptar Mater Dei, fejn rajna qabża sostanzjali fil-kwalità ta’ l-infrastruttura tas-saħħa u komplejna nagħmlu refurbishment f’ċerti faċilitajiet oħrajn fejn bħala eżempju nirriferi għal dak li sar f’San Vinċenż. 

Rigward l-IT systems kien hemm stallazzjoni ta’ diversi IT systems fl-isptar Mater Dei u bħala eżempju semmejna l-picture archival computer system li qed jagħti aċċess lit-tobba biex jaraw l-X-rays u r-riżultati fuq il-monitor fil-clinics u b’hekk qed innaqsu l-ġiri ta’ X-ray files u ta’ karti u ntejbu s-servizz.  Rigward health research għadna kif spiċċajna l-fieldwork fuq il-Health Interview Survey 2008, u in the coming months se jkollna l-interpretation tiegħu.  Mir-riżultati nkunu nistgħu noħorġu ħafna informazzjoni epidemjoloġika fuq ħafna kondizzjonijet u problemi li għandhom x’jaqsmu mas-saħħa.  Rigward Quality standards ġie mwaqqaf id-directorate of health-care standards li fir-rapport li jmiss qed nelenkaw xi proposti ta’ kif għandu jaħdem u jagħmel improvement fix-xogħol.

Rigward is-sostenibilità se nsemmi xi eżempji ta’ progress li sar.  Rigward Prevention and Promotion semmejna l-immunization rates fejn issemmiet l-influwenza però żdiedu wkoll l-immunization rates tat-tfal, ġie ssettjat kumitat intersettorali biex jiġġieled l-obeżità, ġiet enacted il-legislation against underage drinking, kien hemm riorjentazzjoni sostanzjali ta’ school health service u ġew introdotti d-dementia clinic f’Zammit Clapp Hospital u anke activity centre ġewwa San Vinċenz.  
Rigward human resources kien hemm ħafna inizjattivi.  Fosthom qed jingħata training lil livelli differenti ta’ management fis-sistema pubblika tas-saħħa.  Fil-financial management u control ġie ssettjat unit apposta li beda jaħdem u ġew introdotti tax incentives għall-private geriatric residential care. 

Issa se ngħaddi biex nippreżenta xi key proposals li qegħdin nipproponu fir-rapport 2008-2010.  Dawn irbatnihom mal-overarching objectives li għandna.  Fir-rigward tal-accessibility għamilna numru ta’ key challenges, fosthom li nittekiljaw il-waiting times biex inniżluhom għal livell li huwa aċċettabbli.  Qed isir xogħol biex we assess the existing list u anke naraw kif nistgħu nirrevedu l-working practises ħalli l-waiting times jonqsu.  Hemm diversi modi kif dawn tagħmilhom.  Waħda minnhom hija li forsi nżidu l-activity ta’ ċerti interventi u anke li ngħaddu ċerti servizzi lejn il-primary health care biex innaqsu ċerta pressure li jkun hemm fuq l-isptarijiet. 

Iċ-challenge hija fuq access to new treatments.  Kif nafu, l-avvanzi fil-mediċina tant huma fast li dejjem joħorġu mediċini u trattamenti iżjed ġodda u avvanzati.  U ovvjament dawn kollha jiswew ħafna flus speċjalment fil-bidu.  Allura aħna qegħdin nipproponu li nżidu l-kapaċità, li nkunu nistgħu nassessjaw dawn it-teknoloġiji u mediċini ġodda ħalli naraw kif u meta nkunu nistgħu ndaħħlu dawn il-mediċini u t-trattamenti fis-sistema tagħna tas-saħħa.  Qegħdin naħdmu wkoll biex nagħmlu negozjati mal-industrija ħalli nkunu nistgħu nikkontrollaw il-prezzijiet tal-mediċini fis-suq tagħna. 

Fir-rigward tal-aċċess għal kulħadd indaqs, tiġi minn fejn tiġi u huma x’inhuma l-mezzi tiegħek, qegħdin nipproponu li jsir research.  Fil-fatt s’issa għad m’għandniex research daqshekk qawwi fuq x’inhuma l-health inequalities hawn Malta u wieħed mir-riżultati li nistgħu nġibu ftit malajr mhux ħażin, huwa mill-health internal survey - li kif għedt qabel diġà sar – li r-riżultati tiegħu qegħdin f’idejna u se nibdew nanalizzawhom.  Min-naħa tal-migrants il-ministeru tagħna qiegħed jaħdem biex jibda jiżviluppa l-migrants health policy u fil-fatt diġà beda x-xogħol fuqha.  Żdied ukoll l-equipment ġo l-Isptar ta’ Għawdex ħalli l-Għawdxin ikunu moqdijin aħjar u fl-istess ħin inaqqsu l-bżonn li joqogħdu jinżlu Malta għal ċerti trattamenti.  Qegħdin nipproponu wkoll li l-community services for mental health care - li diġà bdew - jiġu estiżi biex ikopru aktar pazjenti, iżjed areas ġoegrafiċi - għax ħafna minnhom huma limitati għal area ġoegrafika waħda fil-preżent - u anke jiżdiedu xi servizzi oħrajn fil-komunità.

Fir-rigward ta’ numru ta’ sodod għal long-term care, diġà qed isir xogħol ta’ estensjoni ta’ żieda ta’ dawn is-sodod.  Għalkemm aħna nemmnu li l-aħjar hu li nżommu l-anzjani tagħna attivi u fil-komunità, hemm ċertu numru ta’ anzjani li jkollhom bżonn 24 siegħa intensive care ġewwa institution.  Allura l-bżonn li nżidu dawn is-sodod xorta jibqa’ u qegħdin naħdmu fuqu.  U l-eżempju l-ieħor hu li nirreplikaw il-mudell li wżajna fid-dar tal-anzjani “Il-Madonna tal-Mellieħa” – bħala Private Public Partnership - fuq faċilitajiet ġodda. 

Fir-rigward tal-kwalità, identifikajna ħames key challenges ukoll, waħda minnhom hija fuq il-community care u kif diġà semmejt, saret konsultazzjoni estensiva fuq kif nistgħu nsaħħu l-community base response fil-pajjiż u hemm it-task forces li se jkunu qed jaħdmu u jgħinu biex dawn il-proposti jiġu mplimentati. Qed nipproponi li nkomplu nestendu l-POYC f’diversi postijiet oħra ta’ Malta, qed nipproponu wkoll li jidħol iżjed il-kunċett u x-xogħol fuq multidisciplinary outreach teams.  Dawn diġà qegħdin jaħdmu fl-area tal-mental health care, però qed nipproponi li jiġu anke estiżi għall-areas tal-elderly.  Fil-mental health care stess l-outreach teams żdiedu u jistgħu jkopru iżjed pazjenti. Qegħdin nipproponu wkoll servizzi ġodda għall-anzjani bħal night shelters.
Fir-rigward tal-health care standards, kif għedna, kien hemm dipartiment ġdid li bażikament sar sena ilu meta kienet saret ir-riforma fil-ministeru tas-saħħa ta’ dak iż-żmien u qed nipproponu wkoll li jkollna sistema aħjar u iżjed estensiva biex inkunu nistgħu nkopru l-complaints dwar il-health care entities.  Fir-rigward ta’ Patient rights qegħdin nipproponu li l-health care act u l-mental health care act jkunu enacted f’dan il-perijodu tar-rapport. 

Fir-rigward ta’ kwalità fil-health care facilities hemm il-proposti li jkollna rehabilitation u oncology hospital ġdid u se nkomplu bl-upgrading tal-health care systems u anke ta’ l-isptar ta’ Għawdex.  L-aħħar challenge biex nittrattaw fuq cancer jinkludi l-launching tan-national cancer control Plan, l-introduzzjoni ta’ equipment ġdid u anke nżidu ma’ l-equipement li hemm diġà, fosthom il-PET u l-inner accelerator - jiġifieri jkun hemm tnejn minflok wieħed - u anke jiġi launched an organized mammography breast cancer screening.  
L-aħħar objective huwa s-sostenibilità.  Aħna qed nidentifikaw li jkun hemm sostenibilità fir-rigward ta’ żewġ areas importanti, kemm fuq human resources u anke financially, però qed inżidu wkoll iċ-challenge li ntejbu x-xogħol tagħna fuq il-prevention and promotion għax jekk ikollna suċċess f’dan ir-rigward - u din tkun effettiva - innaqqsu l-bżonn li dak li jkun jkollu bżonn jirrikorri għal expensive health care.  
Proposals in this area huma bażikament li nittrattaw ħafna fuq non-chemically diseases li huma diseases emerġenti u qed niffokaw fuq hypertension, obesity, diabetes u cancer, per eżempju.  Hemm proposta – li diġà hemm ħafna xogħol fuqha - li ssir non chemically pre disease strategy li tinkorpora l-proposti kollha għal dawn il-kondizzjonijiet differenti.  Proposta oħra hija li jkollna evalwazzjoni iżjed fit-tul u kompleta fuq l-outcomes tal-health promotion initiatives li jkollna, jiġifieri nevalwaw x’effett ikollhom u jkun hemm evaluation li forsi mhux qed issir daqshekk fil-preżent.   

Fir-rigward ta’ human resources l-eżempji li ntagħżlu hu li nżidu u naraw li jkun hemm consolidation tal-post-graduates specialists training, ħalli nkunu nistgħu nattrattaw u nżommu iżjed l-istudenti tagħna jaħdmu ġo Malta, immorru għall-inizjattiva ta’ disciplinary teamwork activity u li niżviluppaw il-career paths fil-primary care ħalli nkunu nistgħu nattrattaw lit-tobba żgħar tagħna li jidħlu f’dan is-settur importanti.

L-aħħar challenge huwa fuq improving governance tas-sistema.  Waħda mill-prinċipji tagħna hi li nkomplu nikkreaw awareness ħalli l-users ikunu qed jużaw is-servizzi b’mod responsabbli u kemm jista’ jkun titnaqqas il-ħela li jista’ jkun hemm u f’dak il-każ qegħdin nipproponu li jkun hemm iżjed campaigns ħalli l-pubbliku jkun infurmat, ikun hemm decentralization tal-provider accounts ħalli nkunu nistgħu niddentifikaw fejn qed jintefqu l-flus fil-fatt.  Irridu naħdmu wkoll biex niddefinixxu aħjar u nivverifikaw l-entitlement għall-health care u long-term care.  Hemm proposti wkoll biex nagħmlu improvement tal-information management systems u dawn huma importanti biex ikollna l-informazzjoni ħalli wieħed ikun jaf fejn qed isiru l-expenses. Eżempju ieħor hu li nżidu r-respite geriatric care ħalli nnaqsu l-bżonn li jkun hemm long-term care u allura tkun qed tgħin biex minflok l-anzjani jintbagħtu f’long-term care institution, jinżammu d-dar.

Dawn huma eżempji li għażilna.  Fil-programm proprju hemm iżjed dettalji u hemm iżjed miżuri.  Ma semmejtx kollox però hemm ħafna iżjed dettall fir-rapport innifsu.  Grazzi.

THE CHAIRMAN: Prosit. Filwaqt li nirringrazzjakom għall-preżentazzjonijiet li għamiltu, sar il-ħin biex ikollna d-diskussjoni f’waqtha u proprja.  Għaldaqstant nixtieq nagħmel ftit konsultazzjoni rigward meta se nkomplu din id-diskussjoni.  Il-proposta tiegħi hija li nkomplu għada mis-7.30 p.m. sad-9.00 p.m. għax imbagħad għandna l-vot ta’ l-Enemalta.  Huwa possibbli għal sħabi li nibdew f’dan il-ħin?  Jekk għandi din l-approvazzjoni, nistgħu nagħmlu appuntament għal għada.  Nirringrazzja lil kulħadd u naġġorna d-diskussjoni għal għada fis-7.30 p.m. 

Fid-9:15 p.m. id-diskussjoni fuq dan is-suġġett ġiet interrotta u l-Kumitat ġie aġġornat għal nhar it-Tlieta, 21 ta’ Ottubru, 2008.

